
Koperasi adalah milik bersama anggota yang bernaung di bawahnya.
Oleh yang demikian adalah menjadi tanggungjawab semua anggota
koperasi untuk menghadiri mesyuarat agung tahunan bagi memahami
perjalanan dan pencapaian koperasi yang mereka miliki. Maklumat
berkaitan aktiviti ekonomi dan sosial yang telah dijalankan oleh
koperasi, cabaran yang dihadapi dan pencapaian yang
berjaya diperoleh oleh koperasi sepanjang tahun dirumus dan
dibentangkan dalam satu buku yang dikenali sebagai Laporan
Tahunan Koperasi. Laporan ini bukan sekadar perlu dibaca,
tetapi apa yang penting ialah untuk anggota koperasi memahami
dengan jelas dan menilai maklumat yang ada supaya mereka dapat
memainkan peranan dan membuat keputusan yang wajar di dalam
mesyuarat agung.

Selaras dengan keperluan tersebut, penerbitan Siri Pengurusan MKM
bertajuk Memahami Laporan Tahunan Koperasi ini telah dibuat bagi
memudahkan pemahaman dan menjadi panduan khususnya kepada
anggota koperasi untuk mereka menghayati kandungan laporan tahunan
koperasi masing-masing. Buku ini juga sesuai digunakan sebagai
bahan bacaan atau rujukan bagi mereka yang terlibat secara langsung
tetapi mempunyai minat untuk mengetahui maklumat yang biasanya
dimuatkan dalam laporan tahunan sesebuah koperasi.

Pengarah
Maktab Kerjasama Malaysia

